
1. SARRERA 

Agiri honetan oposizioen web aplikazioaren atal publikotik eskuragarri dauden funtzionaltasunak deskribatzen 
dira. 

 Oposizioen web publikoaren URLa: https://appseducacion.navarra.es/oposiciones 

Webaren hasierako pantailan aukera dago bidean dauden deialdi guztietan sartzeko: 

 

 

Ondotiko ataletan zehatz-mehatz deskribatuko dira deialdi bakoitzean erabilgarri dauden funtzionalitateak. 

2. DEIALDIRAKO FUNTZIONALITATEAK 

2.1. DEIALDIAREN INFORMAZIOA OFIZIALA 

Hautatutako deialdiaren informazio ofizialerako esteka bat da. Informazioa https://www.navarra.es/eu/hasiera 
orrian argitaratu da. 

 

  

https://appseducacion.navarra.es/oposiciones
https://www.navarra.es/eu/hasiera

2.2. PROGRAMAZIO DIDAKTIKOA EMATEA 

Atal honetan aukera dago programazio didaktikoa aurkezteko aplikazioan sartzeko.  

 

Sartuko bada, identifikatzeko honako kredentzial hauetakoren bat eduki behar du erabiltzaileak: 

▪ Ziurtagiri digitala 
▪ Cl@ve kredentziala 
▪ EDUCA kredentziala 

 

 

 

Saioa hasten denean, programazio didaktikoa emateko prozesuaren pantaila nagusian sartuko gara. 
Pantailan elementu hauek agertuko dira: 

 Deialdiaren programazio didaktikoa aurkezteko epea zabalik ez badago, horren berri ematen 
duen ohartarazpen mezua agertuko da. Hala bada, ez da egonen programazioa emateko inprimakian 
sartzeko aukerarik. 

 

 

  

mailto:Cl@ve

 Alabaina, aurkezteko epea zabalik badago, Programazio didaktiko berria aurkeztea botoia 
erakutsiko da. Gainera, informazio mezu bat agertuko da, aurkezteko epea hasteko eta bukatzeko 
egunak adierazteko. 

 

 Bestalde, aurkezteko epea zabalik egon edo ez, honako zerrenda hauek erakusten dira: 

o Baldin eta erabiltzailea deialdiko izangai gisa onartuta badago, onartuta zer espezialitatetan 
dagoen erakutsiko da zerrenda batean. Espezialitate/hizkuntza bakoitzerako, aurkezpenarik 
izan bada, honako hauei buruzko informazioa erakutsiko da: data, mota (norberaren izenean 
edo beste baten ordezkari gisa) eta erregistro zenbakia. Orobat, aurkeztutako programazio 
didaktikoaren dokumentua eta egiaztagiria deskargatzen ahal dira. 

o Baimendutako pertsonak —deialdiko izangaia izan edo ez— beste pertsona baten ordez 
aurkezpenak egin baditu, ordezkari gisa egindako aurkezpena bakoitzaren beste zerrenda 
bat erakutsiko da, eta harekin batera izangaiaren datuak, espezialitatea, aurkezteko data eta 
erregistro zenbakia adieraziko dira; horrez gain, aukera egonen da emandako programazio 
didaktikoaren dokumentuak eta egiaztagiria deskargatzeko. 

 

 

 

Aurreko zerrendei dagokienez, kontuan hartu behar da espezialitate/hizkuntza beraren gainean zenbait 
programazio didaktiko aurkeztuz gero, aurreko zerrendetan espezialitate/hizkuntza horretarako 
aurkeztutako azken programazioa agertuko da, aurreko programazioa ezeztatuta geldituko baita. 

Aurkezteko epea zabalik badago, Aurkeztu programazio didaktiko berria botoia sakatuta emateko 
inprimakian sartuko gara. Bi modutara egiten ahal da aurkezpena, Erregistro Orokor Elektronikoaren bitartez 
aurkeztutako eskabideak bezala: 

 Norberaren izenean: izangaiak berak programazio didaktikoa aurkezten du onartuta dagoen 
espezialitateetako baterako. Deialdian onartutako izangaietarako baino ez dago erabilgarri aukera hau. 

 Beste izangai baten ordezkari gisa: erabiltzaile batek (izangaia edo ez) espezialitate baterako 

programazio didaktikoa aurkezten ahal du beste pertsona baten izenean. 

 

2.2.1. Norberaren izenean egindako aurkezpenak 

Norberaren izenean aurkezteko inprimakiak honako urrats hauek hartzen ditu barne: 

1. Datu pertsonalak sartzea 
2. Espezialitatea hautatzea 
3. Programazio didaktikoaren dokumentua kargatzea 
4. Eskaera berrikustea 
5. Bidalketa berrestea. 

Jarraian, egin beharreko urratsak zehatz-mehatz azalduko ditugu. 

1. Datu pertsonalak: eskatutako datu pertsonalak adierazi behar dira inprimakiaren lehen urratsean. 
Besterik adierazi ezean, inprimakia beteko da izangaiak hautapen prozesuan onartzeko eskaeran 
adierazi zituen datuekin, baina, nolanahi ere, harremanetarako datuak aldatzen ahal dira. Nahitaez 
bete beharreko eremuak izartxo batez (*) markatuta daude. Datu pertsonalak bete ondotik, Hurrengoa 
botoia sakatu behar da hurrengo urratsera igarotzeko. 

 

 

2. Espezialitatea hautatzea: hurrengo urratsean, erabiltzailea onartu duten espezialitateen zerrendan, 
hautatu behar da programazio didaktikoaren aurkezpena zein espezialitateren gainean eginen den. 
Espezialitatea hautatu ondotik Hurrengoa botoia klikatu beharko da. 

3. Programazio didaktikoaren dokumentua erantsi: jarraian, programazio didaktikoa barne hartzen 
duen dokumentua erantsi beharko da. PDF formatuko agiria izan beharko da, 20 MB-koa gehienez. 
Salbuespenez, espezialitate batzuetan bestelako fitxategi formatuak onartzen ahal dira (DOC edo 
bestelakoak), deialdiaren araudian xedatutakoaren arabera. 

Fitxategia behar bezala erantsi ondotik, pantailan fitxategiaren izena agertuko da. Oker baten edo 

beste arrazoiren baten ondorioz hautatutako fitxategia aldatu nahi izanez gero, “zakarrontzia” 
ikonoak erantsitako fitxategia ezabatzea ahalbidetzen du beste bat kargatzeko.  

Nahi dugun fitxategia erantsi ondotik, Hurrengoa botoia klikatu beharko da, programazioa berrikusi 
eta igortzeko. 

4. Eskaera berrikustea: berrikusteko pantailan, erabiltzaileak sartutako datuak eta aurkeztutako 
dokumentua berrikusten ahal ditu igorri aitzinetik. Guzia behar bezalakoa bada, Bidali botoian klikatu 
beharko du programazio didaktikoa igortzeko. 

5. Bidalketa berrestea: Bidali botoian sakatu ondotik, ekintza berresteko eskatzen duen abisua 
agertuko da. Berretsi aurkezpena botoia sakatu beharko da igortzeko prozesua hasteko. 

 

Gainera, aitzinetik espezialitate/hizkuntza bererako programazio didaktikorik aurkeztu bada, 
ohartarazpen bat agertuko da, hauxe adierazteko: oraingo aurkezpena eginez gero, ezeztatu 
eginen da aitzinetik egindako aurkezpena. 

 

Berretsi aurkezpena botoian klikatu ondotik, eskaera igorri eginen da. Prozesuak baliteke zenbait 
segundo irautea. 

Igortzeko prozesuan arazorik gertatuz gero, errore mezurik agertuko da. Hala bada, eskaera berriz bete 
beharko da. 

Aitzitik, bidalketa behar bezala betetzen bada, egindako aurkezpenaren erregistro zenbakia duen mezu 
batekin batera, Egiaztagiria deskargatu botoia agertuko da, egiaztagiria deskargatzeko.  

 

Joan aurkeztutako programazioen zerrendara botoia sakatuz gero, programazio didaktikoak aurkezteko 
pantaila nagusira itzuliko gara, eta bertan horiz nabarmenduta agertuko da egindako bidalketa, eta 
aukera egonen da aurkeztutako programazioaren dokumentua eta aurkeztu izanaren egiaztagiria 
deskargatzeko. 

Zerrendan espezialitate/hizkuntza bakoitzerako aurkeztutako azken programazioa baino ez da erakutsiko, 
horrek baino ez baitu balio. Aitzinetik espezialitate/hizkuntza bererako bestelako programazioak igorri badira, 
ezeztatu eginen dira aitzineko programazioak. 

 

2.2.2. Aurkezpenak beste izangai baten ordezkari gisa 

Aurkezpena ordezkaritzan egiteko modalitatea erabilgarri dago: 

 Deialdian onartutako pertsonek aukera dute, nahi izanez gero, aurkezpenaren norberaren izenean 
edo ordezkaritzan egiteko. 

 Deialdian onartu gabeko pertsonek, ordea, beste pertsona baten izenean baino ezin dute aurkezpena 
egin. 

Programazio didaktikoa beste pertsona baten ordezkaritzan aurkezpenak honako urrats hauek hartzen ditu 
barne: 

1. Aurkezten duenaren eta hura egiteko ordezkatutako izangaiaren datu pertsonalak sartzea. 
2. Espezialitatea hautatzea 
3. Programazio didaktikoaren dokumentua kargatzea 
4. Eskaera berrikustea 
5. Bidalketa berrestea. 

 

Hemen inprimakian jarraitu beharreko urratsak zehazten dira. 

 

1. Datu pertsonalak: inprimakiaren lehen urratsean honako informazio hau osatu behar da: 

 Aurkezlearen (aurkezpena egiten duena) datu pertsonalak 

 Aurkezpena egitean ordezkatutako izangaiaren datu pertsonalak. 

 Ordezkaritzan aurkezteko baimen dokumentua (dokumentuaren txantiloia deialdiaren web 
fitxan dago deskargatzeko, nafarroa.eus webguneko izapideen katalogoan). Baimentzeko 
dokumentua PDF motakoa izan behar da, eta 20 MB-koa gehienez. 

Datu pertsonalen atala bete ondotik, Hurrengoa botoia sakatu behar da hurrengo urratsera igarotzeko. 

2. Espezialitatea hautatzea: hurrengo urratsean, aurkezpena zein espezialitate/hizkuntzaren gainean 
eginen den hautatu beharko da. Zabalgarrian deialdiko espezialitate guztiak egonen dira. 

 

Espezialitatea hautatu ondotik Hurrengoa botoia klikatu beharko da aitzina egiteko. 

3. Programazio didaktikoaren dokumentua eranstea: jarraian, programazio didaktikoa barne hartzen 
duen agiria erantsi beharko da. PDF formatuko agiria izan beharko da, 20 MB-koa gehienez. 
Salbuespenez, espezialitate batzuetan bestelako fitxategi formatuak onartzen ahal dira (DOC edo 
bestelakoak), deialdiaren araudian xedatutakoaren arabera. 

 

 

Fitxategia behar bezala erantsi ondotik, pantailan fitxategiaren izena agertuko da. “Zakarrontzia” 
ikonoak erantsitako fitxategia ezabatzea ahalbidetzen du beste bat kargatzeko.  

Nahi dugun fitxategia erantsi ondotik, Hurrengoa botoia klikatu beharko da, programazioa berrikusi 
eta igortzeko. 

4. Eskaera berrikustea: berrikusteko pantailan, erabiltzaileak sartutako datuak eta programazio 
didaktikoaren dokumentua berrikusten ahal ditu igorri aitzinetik. Guzia behar bezalakoa bada, Bidali 
botoian klikatu beharko du programazio didaktikoa igortzeko. 

5. Bidalketa berrestea: Bidali botoian sakatu ondotik, ekintza berresteko eskatzen duen abisua 
agertuko da. Berretsi aurkezpena botoia sakatu beharko da igortzeko prozesua hasteko. 

 

Gainera, aitzinetik espezialitate/hizkuntza bererako programazio didaktikorik aurkeztu bada, 
ohartarazpen bat agertuko da, hauxe adierazteko: oraingo aurkezpena eginez gero, ezeztatu 
eginen da aitzinetik egindako aurkezpena. 

 

Berretsi aurkezpena botoian klikatu ondotik, eskaera igorri eginen da. Prozesuak baliteke zenbait 
segundo irautea. 

Igortzeko prozesuan arazorik gertatuz gero, errore mezurik agertuko da. Hala bada, eskaera berriz 
bete beharko da. 

Aitzitik, bidalketa behar bezala bete bada, egindako aurkezpenaren erregistro zenbakia duen mezu 
batekin batera, Egiaztagiria deskargatu botoia agertuko da, egiaztagiria deskargatzeko.  

 

Joan aurkeztutako programazioen zerrendara botoia sakatuz gero, programazio didaktikoak aurkezteko 
pantaila nagusira itzuliko gara, eta bertan horiz nabarmenduta agertuko da egindako bidalketa, eta 
aukera egonen da aurkeztutako programazioaren dokumentua eta aurkeztu izanaren egiaztagiria 
deskargatzeko. 

2.3. TXOSTEN PUBLIKOAK 

Txosten publikoak ataletik sarbidea dago erabiltzaileak bere burua egiaztatu beharrik gabe erabilgarri dauden 
txostenetara. Zehazki, txosten hauek daude eskuragarri: 

 Deialdian espezialitate bakoitzeko onartutako izangaiak. Deialdi bakoitzaren zehaztapenen 
arabera, programazio didaktikoa aurkeztea betekizun gisa jasotzen duten deialdien kasuan, 
aurkezpena bukatutakoan onartutako izangaien zerrenda argitaratuko da atal honetan. 

 Deialdiak (proben data, ordua eta tokia) espezialitate eta probako. 

 

2.4. OPOSIZIOAN PARTE HARTZEN DUTENENDAKO ATARIA 

Hautapen prozesuan parte hartzen duten izangaiek atal honetan sartzen ahalko dira; bertan faseen emaitzen 
txostenak argitaratzen dira, eta sarbidea dago ariketen erreklamazioak aurkezteko aplikaziorako. Aukera 
ematen dio erabiltzaileari, orobat, jakinarazpenak jasotzeko harpidetza egiteko, izena emanda dagoen 
espezialitateen berriak jaso eta argitaratutako aktak kontsulta ditzan. 

 

Sartuko bada, izangaiak identifikatzeko honako egiaztagiri hauetakoren bat eduki behar du: 

▪ Ziurtagiri digitala 
▪ Cl@ve kredentziala 
▪ EDUCA kredentziala 

 

mailto:Cl@ve

Saioa hasten delarik, erabiltzaileak hurrengo atalera joko du hautatutako deialdiko hautapen prozesuaren 
parte bada bakarrik. Ondotik, atarian emandako aukerak deskribatzen dira. 

3. PARTE-HARTZAILEENDAKO ATARIA 

3.1. ESPEZIALITATERAKO SARBIDEA 

Atal honetan izangaia onartuta dagoen espezialitateak zerrendatzen dira. Bakoitzetik sarbidea dago emaitzen 
txostenetara eta erreklamazio aurkezpenera. 

 

 

Xehetasun gehiago nahi izanez gero, kontsultatu EMAITZEN TXOSTENAK ETA ERREKLAMAZIOAK.  

3.2. NOBEDADEETARA HARPIDETZEA 

Harpidetzen bitartez, izangaiek aukera dute halako egintza batzuen gaineko oharrak (argitalpenak, gehienetan) 
jasotzeko, posta elektronikoaren bitartez. Web aplikazioaren atarian aukera hau dago: Espezialitatekako 
nobedadeetara harpidetzea. 

Aukera hautatuta, zein espezialitatetan harpidetu nahi duen adierazteko pantaila agertuko da; jakinarazpenak 
zer helbide elektronikotan jaso nahi diren ere adieraziko da, eta hartarako “Nire burua harpidetu” botoia 
sakatu beharko da. Aukera dago, orobat, oharretara eta aktetara harpidetzeko. 

 

 

Harpidetzak egindakoan, haietako bakoitza berresteko mezu bat bidaliko zaio interesdunari. Berresteko 
mezuan esteka bat ere badago, eta bertatik harpidetzatik baja egiten ahal da.  

 

Harpidetza egin ondotik, aipatu espezialitateetan, oharretan eta aktetan argitalpenen bat gertatzen denean, 
izangaiak horren berri izanen du argitalpena erakusten duen webgunerako esteka zuzena dakarren mezu 
elektroniko baten bidez. 

3.3. DEIALDIAREN AKTAK 

Epaimahaiek deialdiaren espezialitate guztietarako sortutako akta arruntak igoko dituzte atariko Akta 
orokorrak atalean. 

 

 

Eskura dauden akten zerrenda erakutsiko da. Bistaratuko dira aktaren izenburua, akta igo den eguna eta 

dokumentua PDF formatuan jaisteko ikonoa . 

4. EMAITZEN TXOSTENAK ETA ERREKLAMAZIOAK 

Atal honetan aukera dago hautatutako espezialitatearen emaitzen txostenak kontsultatzeko, argitaratu ahala. 
Aukera dago, orobat, ariketei erreklamazioak aurkezteko eta espezialitatearen aktak kontsultatzeko. Halaber, 
epaimahaikideen izenak erakusten dira. 

4.1. ESPEZIALITATE BAKOITZEKO ARGITARATUTAKO TXOSTENAK 

Atal honetan hautatutako espezialitateko izangaien emaitzen txostenak argitaratzen dira. Txostenak 
eskuragarri egonen dira espezialitateko epaimahaiek emaitzak argitaratzen dituzten neurrian.  

Izangaiak jakinarazpenik jaso nahi badu argitalpena gertatzen den aldiro, gaurgero aipatutako harpidetzen 
atala erabiltzen ahal du hartarako. 

Esteketan klik eginez zuzenean joko da hautatuko txostenera, PDF formatuan. Honelako txostenak 
argitaratzen dira atalean: 

 Proba bakoitzeko pliken puntuazioak 

 Proba bakoitzeko pliken irekierak 

 Behin-behineko puntuazioak 

 Behin betiko puntuazioak 

 Oposizioaldiaren eta lehiaketaldiaren batuketa 

 Oposizio-lehiaketa gainditzea (hautatutako izangaiak) 

4.2. ARIKETEI ERREKLAMAZIOAK AURKEZTEA 

Espezialitate eta hizkuntza bakoitzeko behin-behineko notak argitaratu ondotik, erreklamazioak jartzeko epea 
irekiko da, izangaiek online egin ahal ditzaten. Espezialitate bakoitzean erreklamazioak egiten ahal dira aukera 
honen bitartez: Ariketen emaitzei egindako erreklamazioak. 

 

Izangaiak hautatutako espezialitaterako aurkeztutako erreklamazioen zerrenda erakusten da hemen, eta 
adierazten da erreklamazioa noiz egin duen, zer testu aurkeztu duen, erreklamazioa zer ariketaren gainean 
egiten den eta haren egoera zein den. 

Erreklamazio berria aurkezteko, ariketa bakoitzeko erreklamazioak aurkezteko epean baino ez da gaituko 
botoia. Erreklamazio-epean ariketarik ez badago, horren berri ematen duen mezua agertuko da. 

Aldiz, ariketaren baten erreklamazio epea zabalik badago, Erreklamazio berria botoia agertuko da. 

 

Sakatuz gero, izangaiak erreklamazioa zein ariketaren gainean aurkeztu behar duen hautatu beharko du 
zabalgarrian. 

 

Ondotik, erreklamazioaren testua gehituko du helbide elektronikoarekin batera, eta helbide horretan, hain 
zuzen ere, jasoko du erreklamazioa zuzen erregistratu dela dioen berrespena. 

Erreklamazioaren testuak 25 eta 4.000 karaktere bitartean eduki behar ditu, eta hautatutako ariketan 
oinarrituta egonen da. 

Erreklamazioa bidali botoia sakatu ondotik, behar bezala igorri bada, mezu bat agertuko da pantailan eta 
erreklamazioa erreklamazioen zerrendan egonen da. 

 

Bidalketa egin ondotik, ez da erreklamazioa aldatzen ahal. Zerbait aldatu nahi bada, beharrezkoa izanen da 
beste erreklamazio bat egitea, eta adieraztea aitzinekoa aldatzen duela. Berresteko mezua ere iritsiko zen 
gaurgero. 

 



 OPOSIZIOEN WEBGUNEA 

ERABILTZAILEAREN ESKULIBURUA 

 

Orria: 25 / 25 

Zerrendako erreklamazio bakoitzaren Egoera eremuan aukera dago aurkeztutako erreklamazioaren egoera 
berrikusteko. Testuingurua honelakoa izanen da: 

 Epea zabalik 

 Ebazteko zain 

 Ezetsia 

 Baietsia 

 Partez baietsia 

 Ofizioz zuzendua 

Erreklamazioa baietsiz gero, erabiltzaileari emanen zaio horren berri. 

4.3. ESPEZIALITATEAREN AKTAK 

Epaimahaiek prozesuan zehar sortutako aktak hautatutako espezialitateko pantailaren “Espezialitatearen 
aktak” atalean argitaratuko dituzte. 

 

Eskura dauden akten zerrenda erakutsiko da. Bistaratuko dira aktaren izenburua, akta igo den eguna eta 

dokumentua PDF formatuan jaisteko ikonoa . 

 


